
A'jj ti tira'uyui'uxaca'a a'ijna i
Santiago

Santiago pu hud'ateujte'e

1 Inee Santiago, i nej ti'ivaire'e { Dios jemi,
neajta ne'ijna { tavastara'a jemi, a'jna { Jesus
ti ajta Cirfistu'u pu'een, ayée nu ne'ijna jetze
tejd'amuateujte'e, mi sej hua'a jetze ajtéme'ecan
a'imej { teitejra'a { mej hud'a jetze airaujneijte
a'imej { hud'avaujsimua'aci'i { mej tamudaamuata'a
japuan hua'apua ard'ase, seajta mi ti Dios
amuaaré'e'itixi a'u ti na'a seij chuéjra'a japua.

Jime'en { ja'ati ti xaa té'atzaahuate'e, ti ajta naa
tird'umua'aree

2 Ti pua'a ayén tejamudaci'iti tij na'a a'jjna {
sej jin &'aviicua'ire'e, setd'aj siyen tid'umua'ati
ti x{'epi'in 'een, setd'aj seajta se'fjna jin
huataujtemua'ave'en.

3 Ayee xu hudrini, a'iné xu'uri ramua'aree
ti pua'a ayén a'jjna jin amudaruuren ti ij Dios
ayén amuaatéeseij ti pua'a siyen ra'astijre'e
nusu secai, a'# pu ajta ayén a'amuaruuren sej si
te'utdviicua'i. 4 Setd'aj seajta siyen ri'i rdaruuren
sej si nain jin te'utdviicua'i, a'iné seti'ij siyen
se'fjna jin huarin, ayée Xu nain jin araurastejsin
i Dios jemi, seajta siyen runaijmire'en. Capu ti'iti
tejamua'utéturaate'esin.

> Ti pua'a rd'aturaate'e sefj ti ij naa
tirt'umua'areere a'ij ti ye'i hudrini, ché'e a'iin

ayén raatdhuavii { Dios. Ajta a'iin Dios, ayée pu
a'fjna jin raatd'asin, a'iné a'i pu ruxi'evi'ira'a jin
jeihua hudpi'i tthua'atd'aca { ruteitestemua'a. Ajta,
a'ii pu cai hua'ajted'axi'isin.

6 Mi ajta, ché'e a'fin { ja'ati ayén a'jjna
tiraatdhuavii a'fjna jime'e ti ayén ti'ayajna ti xaa
té'atzaahuate'e, icu. Ché'e a'iin cai a'ijj mé'e
tejé'eti'itiitan, a'iné a'fjjna { ja'ati ti xaa a'ij pu
pua'a na'a tird'amitiejte'e, ayée pu che'ata na'a
'een tij ajta 'een { jaj ti aujruuréjvee { eeca jime'e.

7-8 Capu a'atzu xi'epi'in mé teulimua'aree a'fjna {
ja'ati a'ijjna jime'e ti hua'apuaca jin a'ujca'ane tiij
ayén hudarini. Capu a'atzu ayén tira'amitiejte'e a'ij
ti huarini ti'itij jime'e. Ajta ja'ati ti ayén 'een, capu
a'atzura'ancure'asin { tavastara'a jemi.

9 Ajta a'fin { ta'ihuaara'a ti cai a'ij ti'ijviicua'i,
ché'e a'iin a'jjna jin huataujtemua'ave'en a'ijna
jime'e ti Dios ayén jethua hudpi'i ri'i tiraata'asin.

A'fi pu tiu'utépua'ajte a'fjna ti chijteaani ti'ijcha't

10 Ajta a'fin { ta'ihuaara'a ti ajta chijteaani
pu'een, ché'e a'lin ayén ri'i tiratd'acare'en i
Dios a'jjna jime'e ti ayén tirdaci'iti a'ijna ti
raatatévi'iraste'esin. A'Yi pu xaa ayén che'ata
na'a tiu'utépua'ari tij ajta a'jjna { xuuxu'u ti tu'upi
jetze xuta'a.

11 Jee xaa, ti'ij u e'ijnén { xicaj, a'fi pu 'i a'fin
tu'upi ayén huatéhuasin { Xicaj jime'e. Ajta
a'fin xuuxu'ura'an, a'#i pu cavatzijsin. Ayee pu
'l tiu'utépua'ari { ti jin naa seijre'eca'a. Ayee
pu che'atd na'a ti'ijruuren a'fjna { chijteaani.
A'ii pu d'apua'aren nain jime'e ti jeithua hudpi'i
ti'ijjcha'iica'a.

Ti pua'a ti'iti ayén ca'anijra’a ti'itd'acare'en ti
ja'ati a'ij pua'a hudrini{ Dios jemi

12 R{% pu tiraatd'aca a'ijjna { ja'ati ti pua'a
ayén ra'aviicua'li a'fjna ti ca'anijra'a rata'aca
ti ayén hudrini ti a'ij pua'a een i Dios jemi,
a'iné ti'jj ari ayén te'utdviicua'li a'jjna ti jin
raatamuadri'eriste, Dios pu ayén tiraatd'asin a'ijjna
ti ayén raamud'iti, ti ayén ruurican huateaturan
a'u ti Dios é'eseijre'e tij na'a rusén jime'e. Ayee pu
a'ijjna jin te'atauyjratziiri'i { Dios ti ayén hua'uta'asin
naijmi'ica a'imej { mej miyen raxi'eve'e me'ijna {
Dios.

13Tipua'a ayén ca'anijra'a tiraatd'aca sefj { ja'ati
ti ayén raaruuren a'jjna ti a'ij pua'a een i Dios
jemi, ché'e cai a'iin ayén tiu'utaxaj yee Dios pu
ayén ca'anijra'a raatd'aca ti'ij ayén hudrini a'iné
capu ri'iri ti Dios ayén ca'anijra'a raatd'an tii a'in
ja'ati ayén a'ij pua'a huarini. Jee xaa ne'u, capu
ajta a'atzu ri'iri ti ja'ati ayén ca'anijra'a raatd'an {
Dios ti'ij a'iin Dios ayén hudrini a'{jna ti a'ijj pua'a
een. Ajta a'tin { Dios, capu ja'andj ayén ca'anijra'a
tiraatd'aca {ja'ati ti'ij a'fin ja'ati ayén huarini a'ijjna
ti a'jj pua'a een.

14 Mi ajta, tipua'a ayén ca'anijra'araatad'anija'ati
ti ayén huarini a'ijna ti a'ij pua'a een { Dios jemi,
ayée pu xaa a'ifjna jetze a'ujca'ane a'ijjna jetze {
ruxi'evi'ira'a ti jetzen airdaninei { tzajta'an. A'ii pu
a'jjna jin d'ujca'ane ti ayén tird'amitiejte'e ti naa
seijre'e a'fjna { ti'iti ti a'ijj pua'a een. 15 Jime'en
pu'u ayén raaxi'epi'intare ti ayén huarini, aj pu
'l ayén autedturaasin { Dios jemi. Ajta, ti pua'a
ari huataujnaijmire'en a'ijjna ti a'ij pua'a een { Dios

jemi, aj pu 'i mi'ini a'fjna { ja'ati ti a'uté'itzee { Dios
jemi.

16 Ne'thuaamua'a, mi nej jethua hudpi'i
jd'amuaxe'eve'e, caxu huataura'an ti ja'ati ti'iti
jin amuaacuanamuan. 17 T{j na'a ti x{'epi'in 'een,
ti ajta cai ti'iti jin &'atura ti ayén ri'i tejamudaci'iti
ja'andjtina'a, a'dupu é'eme'ecan u tajapua, a'ijjna
jemi { tej rdjya'upua, a'ijjna ti nain tit'utaahuaca'a
a'fjna ti ayeén ti'itatzave'e ti jute'e é'eseijre'e. Mi
ajta, a'jjna jemi, ja'andj ti na'a pu ayén che'ata
na'a ti'iseijre'e itejmi jemi. Capu a'atzu seicié
ruruurejca, capu ajta ayeén raaruurejsin ti'ij ayén
huatética'are itejmi jemi.

18 Ruxi'evi'ira'a pu jin, ayén taatd'a tej tiyen
huataseijre'en { chaanaca japua a'ijjna jime'e ti
téjmi jemi raatedjtuaa { runiuuca ti tzaahuati'ira'a
jin seijre'e. Ayee pu 'een jin huarij tej ti tiyen
che'atd tena'a éeni'ici'e seijre'e ta'ara'ani tij ajta
a'fjna ti amuacaican jin huataseijre { eloote { mej
majta ratatu'irihua'a mu a'aye'i { Dios jemi.

A'time {mej rd'astijre'e { niuucari

1920 A'{j pu jin, setd'aj siyen rdamua'aree
a'ijj sej ye'l hudarini, ne'thuaamua'a, mi nej
jd'amuaxe'eve'e. R xu'u, sej si rdanamua
temua'a naa. Mi seajta, caxu ca'anacan
tithua'utd'ixaate'esin { teite. Caxu seajta ca'anacan
huataniniu'ucacu, a'iné capu ri'iri ti ja'ati ayén
rdaruuren a'fjna ti xi'epi'in 'een { Dios jemi ti pua'a
ayén niu'ucara'a jin ti'itigjcha'i. 21 A'{j pu jin,
setd'aj siyen raatapud'ajta nain jime'e ti a'ij pua'a
een, ti ajta Xana'avisi'i seijre'e. Mi seajta mu'een,
setd'aj siyen ruxieemijte'e ra'ancuré'an se'ijna f{

niuucari ti mu'ejmi jemi huatétuiihuaca'a, ti ajta
jin Dios ayén raayi'iti ti amua'irdjtuaani.

22 Seajta mu'een, caxu siyen sena'a ranamuajra
a'jj ti ti'ixa { niuucari sino seajta siyen huarini a'ij
ti teja'amua'itiii. Na'ari cai, ay€e Xxu rucuanamuada
xa' aju un rujfimua'a sena'a. 23 Ayee pu 'een a'fjna
i ]a 'ati ti cal ayen rici a'ij ti ti'ixa { niuucari sino
ayée na'a ruseij ranamua]ra Ayee pu 'een tij

a'jjna { ja'ati ti ruci€enime'e Se1] { 'ajte'ehua ]etze
24 Time'en pu'u ruseij, aj pu i tichesin, ajta a'iyen
ya'uhua'axijsin a'ij ti seijre'eca'a { ciéenime'ara'an.

25 Ajta a'fin ti temua'a naa tird'aseij a'ijjna f{
niuucari ti jin Dios ti'aijta, ti ajta cal ti'iti jin
d'atura, ti ajta Dios jin ru'irdjtuaani, ayée pu
Dios ri'i tiraatd'asin ti pua'a a'fin pu'éene'e a'ame
seij ti ayén ri'i ti' 1tIUJcha it a'lj ti a'fin niuucari
ti'ixa. Na'ari cai ti pua'a a'i na'a pu'éene'e
a'ame seij ti ayée na'a ranamuajra, ajta ca'anacan
ya'uhua'axin, capu ri'éene'en huatedaturaasin { Dios
jemi.

26 Ti pua'a ja'ati ayén tia' ujxa]ta f ru tzajta'a
yee ti temua'a naa tird'astijre'e { ruye'ira, ajta ti
pua'a a'fin ja'ati cal raatapud'ajta ti a'ij pua'a ti-
hud'axajta { ruxi'ej teite, a'ii pu ayén rucuanamua
i ru tzajta'a. Capu ti'iti vaire'e a'jjna { ye'irajra'an
a'ijna {ja'ati.

27 Ayee muricia'tfime { mej mlyen ra'ara'astijre'e
{ ye'ira ti ri'éene'en jin seijre'e { Dios ]eml ti
ajta cail ti'itij jin d'atura jemin { tej rajya'upua.
Miché'e ayée mena'a rijca: me] mi miyen
hud'umuaare a'imej i mej ti'iti jin rajpuaijtzi
me'ijna jime'e { mej xXi'ejcanta mud'araa nusu mej

antivjseijtareca'a; mej mi majta ahuatjcu' uven,
mej mi cai huaujxana'acira'aten a'imej jamuan f
mej chaanaca japua huachéjme.

2

Mej mi cai a'ij pua'a hua]a usel]ra { rux#e] teite

1 Ne'thuaamua'a, a'iné mu'een xu rd'astijre'e {
tavdastara'a, a'fjna { Jesus ti ajta Cirfistu'u p1'1 een, ti
a]ta nain jin antiujmua'aree { Dios ]eml a'ij pu ]m
setd'aj siyen ruxi'e] sena'a hua]a 'useijra na1Jm1 ica
i teite. Capu amin a'ij, ti pua'a seij chijteaani pu'een
nusu cai.

2 Tiché'e tiyen tiraataxdj yee hua'apua mu
me'uun a'utedruti a'u sej e'etitjse'iri. Ajta { seij,
ayée pu aniira ucarujte'e, ajta naa éene'e ti'itechée.
A]ta se1], a'it pu cal a'ij ti'ijviicua'i, ajta ayén

mi'ime'ecan ucachée. ]
3 Seajta mu'een, ayée xXu temua'a naa

ra'ancuré'evi'itin se'ijna ti naa éene'e ti'itéechen,
seajta siyen tiraata'ixaate'en tijin: “Iiye'e ji, pata'aj
yé a'ujyeijxi'in a'u ti jaitze'e d'ujxe'eve'e.” Ajta,
jime'en a'ijna ti ayén mi'ime'ecan ucaachen, siyen
che'e na'a xu'u tiraata'ixaate'en tijin’ “Pata'aj mé
huatéveeca nusu yé a'ujyeijxi' 1ye ne'iicata'a.”

4Tipua'a s1yen rijca, ;ni qui siyen ruxi'ej sena'a
tihua'useijra f{ ruxi‘e] teite? ¢Ni qui secal siyen
ruruure matij a'ime { mej a'ijj pua'a mé titeu-
muamua'aree, { mej majta hud'axijte'e { ruxi'ej
teite? Ayej xaa ne'u ti'ayajna. Ti pua'a siyen cai
ruxi'ej sena'a tihud'useijra { ruxi'ej teite, ayée xu
ruruure matij a'time.

5 Casi'i, Xdanamuajri'i, ne'thuaamua'a. Dios
pu ayén hua'avé'ejajpuaxi a'imej { mej cai a'ij

ti'fjviicua'i a'imej tzajta'a { mej yen japuan
huachéjme { chaanaca japua, mej mi ]elhua
huapi'i ti'ijjcha'iica { Dios jemi me'{jna jime'e mej
té'atzaahuate'e, ti ij ajta ayén tihud'uci'iti mej
jamuan tiu'uta'aijta t{j na'a Dios ari a'{fjna jin
te'ataujratziiri'i hud'a jemi { mej raxi'eve'e.

6 Mi seajta mu'een, xu'uri raatéxieehuataca'a
se'fjna ti cal a'ijj ti'jjviicua'i. Majta a'time { mej
chijteaani pu'een, a'{#i mu a'fin pu'een { mej puaijtzi
amuaaté aca. Majta miyen amud'avi' itijcica hud'a
]eml me] ti'ixi'epi'intare'e. 7 A'fi mu ma]ta a'ij
pua'a ti'ijxa me'ijna { n1uuca]tze en sej jin siyen
ante'arua, 1 sej seajta ri'i tirata'aca.

8 X{'epi'in Xu rici ti pua'a siyen tzdahuati'ira'a jin
ra'ard'astijre'en se'fjna { niuucari ti jin Dios ti'aijta
ti ayén jime'en ti'ixa { niuucari jetze tijin: “Pata'aj
piyenraxi'eve'e aX}'e] tevi patq aseij ti'axe'eve'e.”
9 Mi ajta, ti pua'a secai siyen ruxi'ej sena'a ti-
hua'useijra { teite, ayée xu seri autedjturaa { Dios
jemi. Ajta a'fin { niuucari ti jin Dios ti'aijta, ayée
pu ari ayén ama'uxijte a'ijjna jime'e sej cai ra'aste
se'jjna i niuucari.

10 Ayee pu'u na'a, a'iné ti pua'a ja'ati ayén nain
jin te'ard'aste a'ijna { niuucari mej jin ti'aijta,
ajta ti pua'a ayén sefj jin autedturan { niuucari
jemi, ayée mu ra'axijte'e ti nain jin autedjturaa.
11 A'iné a'fin ti ayén raataxajtaca'a tijin: “Capej
ti'axana'acira'ate”, a'i pu ajta ayen raataxajtaca a
tijin: “Capej ti'itecui'ica.” A'{j pu jin, ti pua'a piyen
cal ti'thua'axana'acira'aten, mi pajta piyen xaa
tiu'uje'ica, a'yj pe] jin peri autedjturaa a'fjna jemi {
niuucari { mej jin ti'aijta.

12 A'j pu jin, setd'aj siyen ti'ixajta, seajta siyen
ri'i ti'itiujcha'ii a'ij ti tiraavijte'e a'ijjna jime'e ti Dios
ayén a'jjna jin amua'axijte'en a'ijna jemi{ niuucari
ti jin amua'irdjtuaani. 13 Jee xaa ne'u, ti pua'a
ja'ati cai ayén hud'acu'uve { ruxi'ej teite, capu
Dios ayén rd'ancu'uvajxi'isin a'jjna xicdara'an ti
jetzen tité'axijte'en. Na'ari cai, ti pua'a ja'ati ayén
hua'acu'uve { ruxi'ej teite, Dios pu ri'i tiraatd'asin
a'jjna xicaara'an jetze.

A'ijna ti jin ja'ati té'atzaahuate'e, ajta ti jin ri'
ti'itittjcha'ii

14 Ne'thuaamua'a, ¢a'iné ti'iti jin tiratéva'iri
seij { ja'ati ti pua'a ayén na'a ti'ixajta yee ti
té'atzaahuate'e, ajta cai ayén ti'iti jin rijca { mej
jin ramua'aree ti ayén ti'ayajna ti a'din ja'ati
té'atzaahuate'e? ¢Ni ri'iri ti a'fin ayén ru'irdjtuaani
ti ayén na'a té'atzaahuate'e? Capu xaa ne'u.

1516 Tiché'e tiyen tiraataxdj yee ti ja'ati ayén
huarini ti a'amua jetze ajtéme'ecan. Capu amin
a'ijj, ti pua'a tedata'a pirici, na'ari Yita'a. A'd
pu ayén cai ti'itéechen, ajta cai ti'iti ticha'ii ti
rdacua'ani tfj na'a sefj xicaj jetze. Ajta a'fin
ja'ati ayén 4 a'ire'enen seij jemi ti ajta mu'ejmi
jetze ajtéme'ecan. Aj pu 'l ayén tiraata'ixaate'en
a'jjna ti tird'aturaate'e. Ajta a'jjna { ja'ati, ayée
na'a tiraata'ixaate'en yee “Aricu, ché'e ri'i mu'u
timuajé'evaire'e.” Ajta cail ti'iti raata'an ti jin
huateujvaire'en. ;A'iné na'aqui té'eme a'fjna jemi
ti cal ti'iti tthua'utd'a, a'ijjna { ja'ati ti ayée na'a
té'atzaahuate'e? (Niquitemua'anaa? Capua'atzu
xaane'u.

17 A% pu jin, ti pua'a ja'ati ayée na'a
té'atzaahuate'e, ajta cai ti'iti jin ayén rici ti jin
raataseljrate'esin yee ayej ti'ayajna ti a'in ja'ati
té'atzaahuate'e, capu a'atzu a'ij ti'itéva'iri.

18 Mi ajta, ja'ati pu ayén tiu'utaxdjta tijin: “Seij
pu ayée na'a té'atzaahuate'e, ajta i seij, a'fi pu ayén
ti'iti jin ti X{'epi'in 'éen rici.” Mi neajta inee, ayée nu
ti'imua'ixaate'e yee patd'aj naataseijrate'en { pej
jinté'atzaahuate'e pej cai piyen ti'iti ti xi'epi'in 'een
jin ti'iruure.

Mi neajta inee, ayée nu timuaataseijrate'esin ti
ayeén ti'ayajna nej té'atzaahuate'e ne'ijjna jime'e {
nej ti'iti jin niyen rici ti Xi'epi'in 'een.

19 Ayee pepu'u té'atzaahuate'e ti seij na'a pu'een
i Dios. Xi'epi'in pej rici. Ayee mu che'ata
mena'a té'atzaahuate'e a'fime { tiydaru'use, ma-
jta ruvivé. 20 Mi pej cai ri'i mé teuumua'aree,
éni tzaa pilyen raxi'eve'e nej niyen temua'a naa
timuaataseijrate'en ti cai ti'iti a'ij ti'itéva'iri ti pua'a
ja'ati ayée na'a té'atzaahuate'e, ajta cai ti'iti jin
ayén rici ti xi'epi'in 'een?

21 Alijna { tayd'upuaci'i a'jjna { Abraham teecan,
urari'ene'acan pu jin huatedjturaa{Dios jemia'{jna
jime'e ti raatamuai'ivajtaca'a { ruyauj { tetej japua,
a'jjna { Isaac. ¢Ni cal ayén ti'ayajna? Jee xaa
ne'u. 22 A'{jj pu jin, ayée tu ramua'aree ti a'jjna
a'jj ti huarij, ayée pu jamuan ti'itéva'iri a'ijjna ti
ajta té'atzaahuate'e. Ajta, ayée pu raanaijmire ti
té'atzaahuate'eca'a a'ijjna { Abraham a'ijna jime'e
a'jj ti huarij. 23 Ti'iqui ayén arauraste a'jjna ti
ayén té'eyu'usi'i { yu'uxari jetze tijin: “Abra-
ham pu rd'antzaahua a'ijna { Dios, ajta ayée pu

tiraaxi'epi'intari'iri'i ti a'in ayén ri'éene'ecan jin
huatedjturaa i Dios jemi.” Mati'ij mi miyen raata-
muad'a tijin: “Ti amiigura'an pu'een i Dios.”

24 AYj pu jin, ayée pu amitieere'e ti seij
ayén ri'éene'ecan jin huatedturaasin { Dios jemi
a'ijna jime'e a'ij ti ajta rici, capu a'i na'a jin ti
té'atzaahuate'e. 25 Ayee pu che'atd na'a tirdaruu
a'jjna { Rahab teecan, a'ijjna { '{ita'a ti ramuad'iticijca
{ tumin { rutevij jime'e. Ti%j a'in ayén ri'i
hua'ancuré'evi'iti a'imej { mej rd'eeve'eca'a, aj
pu 'i seij jetze i juye hua'uta'iteca'a. Ti'ij ayén
a'jjna jin huarij, aj pu 'i ayén urari'ene'acan jin
huatedjturaa { Dios jemi. 26 A'iné, capu ri'iri ti ja'ati
ruuri d'ara'ani ti pua'a cai uraxiejniu'uca, ayée pu
che'atana'a caiti'itij vaire'e tipua'aja'atiayéena'a
té'atzaahuate'e, ajta cai ti'iti a'ij ruure ti Xi'epi'in
'een.

3

A'ij ti ti'ity] jin ti'ivaire'e neanuredara'an { seij

1Setd'aj cai siyen huataura'an sej mu'iiti se'fjna
jin te'entedrute se'fjna jime'e sej tihua'amua'atée
{ seica a'iné xu'uri ramua'aree ti jaitze'e ca'anin
jin td'axijte'en { Dios itejmi, i tej tiyen ti'imua'ata
ti cal ayén tihud'axijte'en a'imej { mej cai miyen
ti'imua'ata.

2 Jee xaa, naimii tu tiyen ti'itij jin
tite'uté'itzea'ara. Ajta ti pua'a ja'ati cal ayén ti'iti
jin até'itze'ara'an a'ijna jime'e a'ij ti a'fin ti'ixa,
ayée tu ti'ijjmua'aree ti a'#in pu'een ti ri'éene'ecan
jin seijre'e, ajta ti a'fin raayi'iti ti ayén d'ujcu'uven
i rutevij jime'e ti'ij cai ti'itij jin autedturan.

3 Casi'i, ayée tu hua'ancarujti'iraca hua'atene'en
i cahuaayu'u te'fjna { xaachin mej mi
ta'ara'astijre'en. AYYj tu jin, te'ijjna jin tiyen
hua'aré'eca'ani. 4 Ajta a'jjna { baarcu, ti ajta
temua'ati'ive'ée. A'ii pu eeca ayén raatajchi ca'anin
jime'e. Mi ajta, a'{jna jin { ciyej ti jaata'a atéjvee,
ayée pu ti'ivaire'e ti ij a'fin { ti ramuari'e ayén
raajajsime'en { baarcu a'u ti a'iin ayén yé'exe'eve'e.

> Ayee pu che'ata na'a cilieene'en seijre'e i ta
jetze a'jjna { taneanuj. Mi ajta, ayée pu d'ujca'ane
ti ve'ecan jin ahuaujtzaahuate'en. Teajta iteen,
temua'a tu teri tiyen ramua'aree ti ayén ri'iri
ti taij ti cfj na'a tedjtaani, ayée pu ve'ecan jin
tiu'uré'ataasin.

6 Jee xaa ne'u, ayée pu che'atd na'a seijre‘e i
taneanl'lj tij taij. Ayee pu ajta seijre e tij na'a
ti a'ij pua a een { mej jin a'ij pua'a tltetIUJCha i
a'ime { mej yen japuan huacheJme chaanaca
japua. A'ii pu taja'ujipua tfj na'a { ta jetze
Alijjna ti a' 1] pua a een ti ]etzen 'aijninei { taneanuj,

a'ii pu ca'anijra'a ratd'aca { tiyaaru'u ti ayén
huarini. A'ii pu ajta a'jjna jin ayén ca'anijra'a
hua'atd'aca mej mi miyen runid'ucara'a jin a'ij
pua'a ti'iteseijre'e matij mena'a pua'amé miyen
yen japuan huachéjme iiyen chaanaca japua.

7 Jee xaa ne'u, ayée mu tiraayi'iti { teite mej
hua'umud'acante'en mati{j mena'a pua'amé yen
seijre'e a'imej { ti'itén mej liyen Xuaa, majta f
mej ra' ara 'ive, majta { mej sinuurive & chuaata'a,
majta { me] jaata'a d'axuaa. Mu'uri miyen ti-
hua'umuad'acaante naijmi'ica.

8 Mi ajta, capu ja'ati ayén raayi'iti ti rusefj ayén
raamud'acante'en {runeanuj. Ayee pu'een a'ijna i

neanuri tij a'ijjna ti a'ijj pua'a een, ti cai ja'andj ti'itij
jin té'astijre'e. Ajta a'fin ti jetzen 'aijninei, ayée pu
che'atd na'a 'een tij hud'ave'eri ti tiu'ujé'ica.

9 AYYj tujin taneanyj tiyen ri'i jin tiratd'aca te'fjna
i tavastara'a, te'fjna i tej teajta rajya'upua. Teajta
te'{jna jin tiyen a'ij pua'a tihud'axa te'imej { teteca
i ti Dios ayén hud'utaahuaca'a miyen selire'e tij {
tévira'an. 10 Ajta, ayée pu ti'irineca tej a'ij tena'a
jinitaneanyj tiyen ri'i ti'itd'aca, teajta tiyen te'ijna
jin a'ijj pua'a ti'ixa. Ayee nu tejd'amua'ixaate'e,
ne'ithuaamua'a, ti cai ayén tiraavijte'e.

11 Niché'e sefj jin niyen tejamuaatd'ixaate'en.
Jime'en a'fjna a'u ti e'ejaijxa, ¢ni qui ri'iri ti a'uun
miijmu ayén ajnén a'jjna { jaj ti rumua'ati jamuan
{jaj ti antzijvi'i? Capu a'atzu xaa ne'u.

12 Ne'thuaamua'a, ayée pu che'atd na'a 'een
a'fjna jime'e { huaréj, a'iné capu ri'iri ti a'jjna jetze
ayén huataca'an a'jjna { aceituuna. Ajta a'ijjna jetze
i uuva, capu ri'iri ti ayén jetzen huataca'an a'ijna {
huaréj. A'ijj pujin, ayén che'atd na'a cairi'iri ti jaj ti
rumua'ati a'uun ajnén a'u ti e'ejaijxa, ti ajta jetzen
ajnén a'jjna { jaj ta'antzijvi'i.

Mua'atziira'a ti jlite'e é'eme'ecan

13 Ti pua'a ja'ati mu'ejmi jemi seijre'e ti ri'i mé
teuumua'aree, ti ajta yau'itie temua'a naa, ché'e
a'fin ayén a'ijna jin tejamuaataseijrate'en a'ijna
jime'e ti ri'i ti'itivjcha'iica'a, ti ajta ayén ruseijrata ti
cai ve'ecan jin antijmua'aree. Ayee Xu se'{jna jin
ramua'aree ti a'iin ja'ati tzaahuati'ira'a jin ri'i mé
teutimua'aree.

14 Mi seajta mu'een, ti pua'a siyen hudpi'i
chueere'e { ru tzajta'a, ajta ti pua'a siyen ca'anin

jin ti'itese'eca'a sej siyen ra'antimua'itin a'ij sej
t'ijxe'eve'e { ru tzajta'a, caxu siyen se'jjna jin
a'ujtzaahuate'e. Caxu seajta ti'thua'ita, se'ijna
jime'e a'ij sej rici. 15 Tij na'a ti ayén 'een, capu ayén
tiraavijte'e. Capu ajta a'uun a'uvé'emej u ta japua
Dios ti é'eseijre'e sino yen pu chaanaca japua
huataseijre. A'uu pu eirdninei hud'a mua'atziira'a
jetze a'fime { mej rujfimua'a mena'a a'ij tirdjteuve
a'ij mej rici.

Jee xaa ne'u, tiyaaru'u pu ayén ca'anijra'a
hua'atd'aca mej mi miyen hudrini. 16 A'u ti na'a
mej miyen chueere'e, ajta a'u ti na'a mej miyen
ca'anin jin ti'itese'e mej mi miyen ra'antimud'itin
a'ijj mej ti'ijxe'eve'e, a'lu mu miyen ché'e mena'a
a'lj pua'a ti'itivjcha'i mud'aye'i, majta miyen
ra'astijre'e ti'iti ti na'a ti a'ij pua'a een.

17 Ajta a'fin mua'atziira'a ti a'uun a'uvé'eme;j
u ta japua Dios ti é'eseijre'e, ayée pu ca'anijra'a
hua'atd'aca mej miyen ri'éene'ecan jin selire'e
mud'ara'ani, mej mi majta temua'a naa
tid'urihuaamua'atan, majta ruxi'evi'ira'a jin
miyen ri'i ti'iteseijre'e. A'fi pu ajta ayén ca'anijra'a
hua'atd'aca mej mi hud'astijre'e a'imej { mej
tithua'aijte'e, mej mi majta ruxi'evi'ira'a jin
hud'ancu'uvajxi'in { ruxi'ej teite. Nain mu jin
miyen rici ti'itij jime'e ti ri'i ti'iseijre'e. Ti pua'a
miyen ti'itij jin te'ataujratzii, ayée pu té'eme mej
miyen hudrini. Camu ti'thua'itaca.

18 Ajta a'fime { mej miyen rahuauhuau a'ij mej
huarini mej mi hua'utéjpua'ajte'en i ruxi'ej teite
mej mi cai ché'e miyen runé'usi'ite'e, ayée mu
tiu'utatuiire'esin { Dios jemi a'ijna ti ri'éene'ecan jin

seijre'e { jemin me'ijna jime'e mej ruxi'evi'ira'a jin
ri'i ti'itigjcha'iica'a, majta ca'anijra'a hua'ata'aca {
seica mej mi miyen che'atd mena'a hudrini.

4

A'iné 'éen jime'e matjne'usi'ite'e { teite

1 Ayee pu ti'irineca mu'ejmi tzajta'a. Xu'uri
jad'ita'a a'utaci'ica, seajta runé'usi'ite'e. ¢A'uné
jetze e'iraaye'i a'ijna ti ca'anijra'a amuatd'aca
sej sl siyen rici? ¢Ni cal a'uun e'iraaye'i f{
a'amua tzajta'a? Jee xaa ne'u, a'ii pu pirici
{ a'amuamua'atziira'a ti ayén ca'anijra'a amu-
ata'aca sej runé'usi'ite'e.

2 Ayee xu raxi'eve'e sej jeihua ti'ijjcha'iica. Mi
seajta cai, caxu siyen ti'ijcha'ii. A'ij Xu jin siyen
tl'itecui'ica. Seajta jeithua hudpi'i ti'inecua'atze.
Mi seajta mu'een, caxu siyen ra'acu'uvijre'e. A'ij
XU jin siyen autéjhuiica sej runé'usi'ite'en, seajta
rujaaxiejvi'i. Ayee xu 'een jin secai ti'ijjcha'ii se'ijna
jime'e sej cai siyen rahuauhuau { Dios jemi.

3 Na'ari cai, ti pua'a siyen raatdhuavii, capu
ayén tejamuaatd'aca a'jna jime'e sej cai siyen
jé'iyecan jin raatahuaviiri'i, a'iné ayée xu éeni'ici'e
raxi'eve'eca'a sej si ché'e sena'a raaxijte'en a'ij
ti tejamud'amitiejte'eca'a, sej si se'fjna jin hu-
ataujtemua'ave'en.

4 Mi sej siyen ruxdna'acire'e, ¢ni tzaa secai
siyen ramua'aree a'ij ti seijre'e { Dios jemi? Ti
pua'a ja'ati ayén hua'ajtéjaahuate'en a'imej { mej
liyen chaanaca japua huachéjme, ti pua'a ayén
che'atd na'a hudrini a'ijj mej ti'ijjri'ire, a'ié pu
ajta ayén éeni'ici'e huatedturan { Dios jemi ti seij

ti rajcha'iire'e. A'Yj pu jin, ti pua'a ja'ati ayén
raxi'eve'e ti hua' a]tejaahuate entemua'anaaa'imej
i me] 11yer1 sel]re e { chaanaca ]apua a'it pu ajta
ayeén éene'e a'ame tij seij ti rdjcha'iire'e { Dios.

>Jee xaa ne'u, ayée pu ti'ayajna. Na'ari cai, capu
ti'iti jin a'ijj huatadjmua'a a'jjna { niuucari ti ari
a'ayu'usi'i, ayén tijin: “Jé'ecan pu chueere'e a'ijjna
jemiixiéjniu'ucare'ara'an ti ayén raatedjtuaaitejmi
tzajta'a.”

6 Mi ajta a'fin Dios, ayée pu jaitze'e ri'i titatd'aca
tej ti tiyen ra'ard'astijre'en. A'ij pu jin, ayén
té'eyu'usi'i tijin: “Dios pu ayén hud'ajcha'ire'e
a'imej { mej &' ujtzaahuate e. Mi ajta, a'fi pu ri i
tihua'atd'aca a'imej { mej ruxieemijte'e { jemin.”

7A'{j pu jin, setd'aj siyen ra'ard ast1]re en { Dios.
Seté'aj seajta rajcha'iire'e se'ijna i tlyaaruu Ti
pua'a siyen huarini, aj pu xaa tichesin mu' e]ml
jemi. 8Setd'aj a]teaxure vejli'i { Dios jemi. Ti pua'a
51yen huarini, aj pu 'i Dios ajta huateaturaasin vejli'i
mu'ejmi jemi. Setd'aj cai ché'e ti'iti jin a'ij rijca ti
a'ij pua'a seijre'e, mi sej até'itzea'ara { Dios jemi.
Seajta, setd'aj raatatuiire'en { 'amuaxiejniu'uca {
Dios jemi ti ij a'fin ayén huateura'ate'en mu'ejmi,
mi sej siyen ruseijrata sej nu'u cai ti'itij jin
até'itzea'ara { Dios jemi.

9 Setd'aj a'ij pua'a te'utaujmua'ati se'ijjna jime'e
{ sej jin autedjturaa { Dios jemi, setd'aj seajta
huataujxieemiste'en, seajta  huaujyeinixi'in.
Seta'aj cai ché'e siyen ti'itij jin na'anaa sino
setd'aj siyen huataujxieemiste'en se'fjna jime'e
a'lj sej sejmi'i rijcaa. Setd'aj seajta cal ché'e
hud'a jemi rutémua'ave'e sino ché'e ayén a'i

pua'a amuaatd'asti. 10 Setd'aj siyen ruyeine
setira'ara'astijre'en { tavastara'a jemi. Ti pua'a
siyen hudrini, aj pu 'i ri'i tejdmuaatétuaasin.

Tej nu'u cai rd'axijte'e { ta'thuaara'a

11 Caxu a'ijj pua'a tiu'ujxajta seij seajta seij,
ne'thuaamua'a, a'iné ti pua'a ja'ati ayén a'ij pua'a
ti'ijjxajta { ru'ihuaara'a, na'ari ayén ra'axijte'e, a'i
pu ajta a'ij pua'a ti'ijxa a'jjna { yu'uxari { mej jin
ti'aijta. A'fi pu ajta ayén ruseij raaxi'epi'intare ti cai
ché'e ti'iti vaire'e a'ijjna { niuucari. Seajta mu'een,
ti pua'a siyen rujiimua'a sena'a raaxi'epi'intare'en
ti cal ché'e ti'iti vaire'e { niuucari { mej jin ti'aijta,
caxu ché'e siyen rd'astijre'e a'ij ti tiraavijte'e
sino xu'uri siyen huaujruu tij a'iime i mej
ti'ixi'epi'intare'e.

12 Mi ajta, seij pu'u a'fin pu'een ti ayén raatedjtuaa
a'fjna { niuucari { mej jin ti'aijta. Ajta, a'ii pu a'in
pu'een ti ajta seij na'a ayén ti'ixi'epi'intare'e.
A'ii pu'u na'a raayi'iti ti amua'irdjtuaani, ajta
ayén che'atd na'a, a'ii pu'u na'a raayi'iti ti
amua'antipud'ajte'en. Tipua'a ayén, ;a'iné 'een jin
piyen ti'imua'atze pej pe'ijna jin anti'amua'aree
pe'ijna jime'e pej piyen ra'axijte'e { a'thuaara'a?

Tej nu'u cai ramua'aree a'ij ti te'emé'e a'ame

I3R{'ixu'u mu'een, mi sej siyen ti'ixaxa'a tijin sej
nu'u se'uun a'vju'u xa'aju'un ijii nusu ruijmua'a
jd'ahua'a chajta'a jetze, sej nu'u se'uun siyen
a'ateeri a'achu cumu seij nine'ira'a sej ti'itij jin
teja'umuadri'en sej si se'{jna jin tumin huamuad'itin.
14 Ayee xu ti'ixaxa'a a'ij sej huarini.

Mi seajta mu'een, caxu ramua'aree a'ij ti
té'eme ruijmua'a, ti pua'a seuj ruuri xa'aju'un

nusu secai. Ayee xXu 'een tij a'fjjna pixcaari ti
a'atzu a'ateevi'li huataseijre'esin, ajta a'iyen
a'upud'arixi'isin. 15 A'{j pu jin ayén tiraavijte'e
sej siyen tiu'utaxaj yee ti pua'a nu'u a'in
tavastara'a ayén amuatd'acare'en, sej siyen ruuri
huatedturaasin, aj Xu si seajta siyen huarini ti'iti
jime'e nusu { seij jime'e.

16 Mi seajta mu'een, caxu siyen ti'ixaxa'a sino
ayée xu a'ujtzaahuate'e se'ijna jime'e a'ijj sej
rujfimua'a sena'a a'ijj tirdjteu. A'ijna { sej jin
a'ujtzaahuate'e, tij na'a pua'amé ti ayén 'een, ayée
pu a'ij pua'a seijre'e { Dios jemi. 17 Ajta, ja'ati ti
na'a ti ayén ru'umua'aree a'ij ti tiraavijte'e ti ayén
huarini ti'iti jime'e, a'ii pu auteaturaasin { Dios jemi
ti pua'a cai ayén hudrini.

)

Miché'e nu'u ri'i tirdanamua a'fime { mej chijteaani
pu'een
1 R{i xu'u mu'een, mi sej chijteaani pu'een.
Setd'aj huaujyeine, seajta ruxieemijte'e huajijhua
se'fjna jime'e ti tin ari a'ajna teja'uré'enejsin a'ajna
Xicdara'an jetze sej jetzen rajpualitzi xd'aju'un.
2 Pu'uri ti'ipeti tij na'a { sej seri ti'ijseij a sej é'eche.
Ajta, { tejd'amuaciixu, mu'uri ti'irdaci'ixi a'time {
tejpudsi. 3 Ajta pu'uri tiu'utetjchuitaamua a'ijjna {
oroisej jethuardjcha'ii. Ajta a'ijna{plata i sej seajta
ti'ijseij, ayée pu che'ata na'a tiu'uteujchuitaamua.
Ajta a'{jna ti jin tiu'uteujchuitaamua, a'# pu ruseij
amuaatéxajta, ajta ti'ijj ayén amua'axijte'e, ayée pu
che'atd na'a a'amuaruuren tij taij ti raateataiira
{ d'amuahua'ira'a. Ayee xu se'ijna jin ti'ijseij

ti jethua huapi'i ti'ijnajche sej si se'fjjna jin hu-
ataujtemua'ave'en ijii ti nain ari te'entipud'ajte.

4 Mi seajta mu'een, ayée xu hua'itzi jin
hua'ari'iri'i { mej raamud'iti { teteca, { mej
tiu'uré'eveijcheca'a { a'amuavi'ira'ata'a. Ajta
a'fin tavastara'a pu'uri ramua'aree a'ij sej huarij
a'iné a'in ti nain jin antiujmua'aree pu'uri
hud'unamuajri'i { mej me'ijna jin runituste'e
a'fime { mej ti'imuari'eca'a mu'ejmi jemi.

5> Ayee pu cai ti'itij tejamud'aturaate'e, siyen
ruxiéehua ti' itéchejca a liyen chaanaca j apua Ayee

xu che'atd sena'a ruxiéehua ti'icua'acare' e Cu
xiee sej tid' u](:1 'imite'e mej mi amuaacui'ini tij

visedaru'u ti tedruu. 6 Mu'een xu seajta ra'uxijte,
seajta raajé'ica se'ijjna ti ri'i ti'itiujcha'iica'a. Ajta
a'fin, capu a'atzu amuaata'ijmiijri'i.

Ca'anijra'a pu hua'utd'asin mej mi temua'a naa

te'utdviicua' l
7 A'fj xu jin ne'thuaamua'a, seta'aj temua'a naa

te'utaviicua'i ajta na'a cai yé uvé'enen { tavastara'a.

Casi'i, autamua'areeri'i a'ij ti rici a'jjna ti chuej
japua ti'imijhuaca. Ayee pu rachu'eve'e ajta
na'a cail tiu'uciire a'ijjna ti ajninei & chuaata'a, ti
ij ayén ra'ancuré'an i taca'ira'an ti jethua hudpi'i
ruxe'eve'e. Ayee pu rachu'eve'e mej autejhuiini
mej huatéviiye a'ajna viita'ari tzajta'a, ajta mati'ij
atacheni.

8 Setd'aj siyen che'atd sena'a rachu'eve'en.
Setd'aj huateujca'anen { a'amua tzajta'a, a'iné
pu'uri tin yé uvé'enejsin a'ijjna i tavastara'a.

9 Caxu a'ijj pua'a tiu'ujxajta seij seajta seij,
ne'thuaamua'a, ti ij cai Dios ayén che'atd na'a
amua'uxijte'en mu'ejmi. Ri'i xu'u mu'een,

a'iné pu'uri tin yé uvé'enejsin a'jjna ti ayén
ti'ixi'epi'intare'e.

10 Setd'aj siyen hua'utdmua'aree se'imej { mej
ti'ixaxa'ata'a { tavastara'a jetze me'ecan. Setd'aj
siyen tirdari'iren se'fime jemia'ij mej huarij me'ijna
jime'e mej te'utdviicua'iri'i { mej jin rajpuaijtzica'a.

11 Casi'i, xa'utdmua'areeri'i mu'een. Ayee pu
titd'amitiejte'e ti Dios ri'i tihua'utd'a a'imej { mej
ti'itij jin te'utdviicua'iri'i. Xu'uri rdamua'areeri'i
se'jjna { ti jin te'utaviicua'iri'i a'jjna { Job teecan.
Seajta, xXu'uri rdamua'areeri'i a'ij ti ti'iti jin
tavastara'a ayén tiraaxi'epi'intari'iri'i a'fjna jemi,
ti a'fin tavastara'a ayén ri'i tirdjcha'ii ja'araa, ajta
ayénra'ancu'uvajxi.

Seica {niuucari ti jin ca'anijra'a hua'atd'aca

12 Ajta, a'ii pu a'in pu'een ti jaitze'e
ruxe'eve'e, ne'thuaamua'a, sej cai ti'itij jin
te'atauyjratzi'iracare'en, caxu siyen rijca { ta japua
ti é'eme'ecan jime'e, nusu { chaanaca jime'e, ni
caxu ti'iti jime'e sino ché'e ayén éene'e a'ara'ani.
Ti pua'a siyen raataxdj yee “jee”, ché'e ayén
teja'uré'enen. Na'ari, ti pua'a siyen raataxdj
yee “capu”, ché'e ajta ayén teja'uré'enen. Ayee xu
a'jjna jin hudrini ti ij cai Dios ayén ama'uxijte'en.

13Ti pua'a seij ti mu'ejmi jetze ajtéme'ecan ayén
rajpuaijtzi, ché'e a'iin ayén huatéjniuuni { Dios jemi
ti'ij Dios ayén ra'ancu'uvajxi'in. Na'ari ti pua'a
seij ayén rutémua'ave'e, ché'e a'iin chuiicari jin ri'i
tiraata'acare'en { Dios.

14 Ti pua'a seij ti mu'ejmi jetze ajtéme'ecan
ayén ti'icui'icaa, ché'e a'iin hua'utajeeve a'imej {
vaujsi { mej teyujta'a ti'ivaire'e mej mi me'ijjna

tavastara'a miyen ra'avé'ehuaate'en me'ijna

jd'ara'ara'an a'fjna { aceituuna. 15 Ti pua'a
miyen té'atzaahuate'e muaatéjniuuni, ayee
pu a'fjna jin Dios ayén ru'irdtuaasin a'jna ti
tl'icui'ica'a. Tavastara'a pu xaa rarujte'en, ajta
ayén tiraatd'uuni'ira ti pua'a a'in ja'ati ti'itij jin
autedjturaa { jemin.

16 A'jj pujin, setd'aj siyen a'ij tiu'utaxaj seij seajta
seij 1 sej jin autedjturaa { Dios jemi, seajta siyen
huatéjniuuni seij jime'e, seajta seij, ti ij Dios ayén
amuaarujte'en.

Jee xaa ne'u, jé'ecan pu ti'ivaire'e ti'itij jime'e
ti pua'a ja'ati ti urari'ene'acan jin seijre'e ayén
huatéjniuuni { Dios jemi. 17 Ajta a'jjna { Elias,
ayée pu che'ata na'a ti'itedataca'a tetij iteen. Ajta,
ca'anin pujin huatéjniuuve'e mej cai huatéviiye. A'ij
pu jin, ayén a'atee a'achu cumu huaica nine'ira'a
japuan ja'ita'a mej cai hudviiyeca'a. 18 Ti'iqui aj-
tahua'a huatéeniu. Majta d'iyen huatéviiyeca'a.
Ajta a'fin ti tiu'uhuadsti'thuaca'a a chuaata'a ayén
tiv'uciireca'a.

19 Ne'thuaamua'a, ayée nu tejd'amua'ixaate'e.
Ti pua'a ja'ati ayén ruhudrita'a ti'icaame ti ij
cal ché'e ayén té'atzaahuate'e, ayée pu té'eme
ti pua'a seij ayén raatémua'itin ti'ijj ajtahua'a
té'antzaahuate'en. 20 Ja'ati ti na'a ti ayén
raatémua'itin a'jjna ti autedjturaa { Dios jemi ti
ij a'fin ayén raatapud'ajta a'ijna ti jin até'itzea'ara,
a'ii pu ayén raatévaire'esin a'ijna jime'e ti cail
ya'urieeni { ruxiejniu'uca ti jin ruuri. A'ii pu ajta
a'fjnajin ayén huarini tijeihua hudpi'i tiraatd'uuni'i
a'jjna i Dios a'fjna ti jin auteajturaa { jemin.

jin huatéjniuuni, mej mi majta niuucajtze'en
{
i

Ayee pu'u xaa. Antipua'areca'a.

